
Talba

MINUTI

Il-Minuti tal-Laqgħat Nri. 12 u 26 li saru  fit-28 ta' April, 1999, u fl-14 ta' Mejju, 1999, rispettivament, ġew konfermati.

  THE CHAIRMAN (Onor. Leo Brincat):  Għar-rigward ta' korrispondenza kellna ittra mibgħuta mis-Sur Mifsud li huwa s-Segretarju Permanenti fil-Ministeru għall-Ambjent fejn irriferiena għall-proceedings tal-laqgħa li kienet saret fit-28 ta' April u kkjarifika xi kummenti li kien għadda.  Jien naħseb li l-kummenti li saru min-naħa tiegħu kienu ġustifikati għaliex iċċekkjajna mat-transcipt stess.  

  Nistgħu issa ngħaddu għat-tieni item fuq l-aġenda.

RAPPORT DWAR IL-KUNĊERTI MTELLA' FIL-PARK NAZZJONALI TA' QALI MATUL L-1997 U L-1998 - KONTINWAZZJONI 

  THE CHAIRMAN:  Nistieden lill-permanent secretary fil-Ministeru għall-Ambjent flimkien ma’ xi persuni li jista' jkollu miegħu sabiex jingħaqdu magħna madwar il-mejda.  

Is-Sur Paul Mifsud u s-Sur Camilleri ħadu posthom madwar il-mejda.

  THE CHAIRMAN:  Irrid ngħid li b'arranġament  li diġa' sar mas-Sedja, ikollna nagħlqu dan l-item  fis-7.00 p.m. peress li s-Sur Mifsud għandu xogħol importanti konness mal-ministeru.  Jekk ikun għad baqa' xi ħaġa outstanding dwar dan l-item, naġġornaw għal data oħra.  

  Hawn kummenti?  l-Onor. Hyzler.                   

  ONOR. GEORGE HYZLER (Segretarju Parlamentari):   Sur Camilleri, l-aħħar darba li konna qegħdin niddiskutu dan is-suġġett saru domandi dwar x'tip ta' komunikazzjoni kellek mal-ministeru dwar dawn l-attivitajiet,  jiġifieri kellekx awtorita' li tassumiha inti jew jekk l-awtorita' kenitx qed tiġi mogħtija lilek minn ħaddieħor.  Forsi tista' tispjegalna ftit f'liema ċirkostanzi ngħatajt jew ħadt din l-awtorita'.

  IS-SUR CHARLES CAMILLERI (Ex-Chairman, Ta' Qali National Park Committee):  L-ewwelnett il-concerts kienu jiġu  approvati permezz tal-masterplan li aħna konna ressaqna lill-ministru; għall-kumitat kont nidher u niffirma jien, u wara kont anke niċċertifika l-pagamenti li jkunu saru.  

  ONOR. GEORGE HYZLER:  Qabel ma tiffirma l-kuntratti, kont tkun ikkonsultajt ma' xi ħadd?

  IS-SUR CHARLES CAMILLERI:  Iva, kont nikkonsulta mas-segretarjat tal-ministeru u sibt li r-regoli li kien hemm kienu standard għal kulħadd fuq bażi internazzjonali, jiġifieri huma identical għal kull kuntratt ieħor li jsir ma' entitajiet oħra.

  ONOR. GEORGE HYZLER:  Qed tgħid li dawn huma standard contracts għaliex qallek xi ħadd li hu hekk jew għaliex inti, bl-esperjenza tiegħek, taf li hu hekk?

  IS-SUR CHARLES CAMILLERI:  Le, esperjenza f'dan il-qasam ma kellix u fil-fatt għalhekk kellna l-konsultenti.  Pero' jien rajt kuntratti oħra u sibt li kważi kollha kellhom l-istess kondizzjonijiet.   

  ONOR. GEORGE HYZLER:  Jiġifieri bqajt bażikament  fuq x'qalulek in-nies.

  IS-SUR  CHARLES CAMILLERI:  Iva, imma ċċekjajt ukoll ma' nies li huma ħbieb tiegħi f'dan il-qasam biex inserraħ  moħħi that I was on the right track.

  ONOR. GEORGE HYZLER:   Dawn il-ħbieb kienu fid-dipartiment jew barra d-dipartiment?

  IS-SUR CHARLES CAMILLERI:  Barra d-dipartiment.  

  ONOR. GEORGE HYZLER:  Għal dak li huwa l-accounting tal-concerts, inti kellek esperjenza diretta?

  IS-SUR CHARLES CAMILLERI:  Le, pero' dan kien isir kollu mill-accounts office tal-ministeru.

  ONOR. GEORGE HYZLER:   Voldieri qed nifhem tajjeb li kienu jistiednu lilek biex tiffirma l-kuntratti ...?

  IS-SUR CHARLES CAMILLERI:  Jien wara kont tlabt sabiex il-kontijiet li jiġu niċċertifikahom jien.  

  ONOR. GEORGE HYZLER:  Meta tgħid "tiċċertifikahom" xi trid tfisser?

  IS-SUR CHARLES CAMILLERI:  Jien kont tlabt li niċċertifika l-kontijiet jien - naturalment xi ħadd ried jagħmilhom - għan-nom tal-kumitat biex b'hekk ikun hemm firma waħda.

  ONOR. GEORGE HYZLER:  Meta inti kont tagħmel dan is-certification kont tkun iċċekkjajt li s-servizz ikun ingħata jew li x-xogħol ikun sar?

  IS-SUR CHARLES CAMILLERI:  Iva.

  ONOR. GEORGE HYZLER:  Imma int kont tkun li ordnajt dak is-servizz?

  IS-SUR  CHARLES  CAMILLERI: Le.

  ONOR. GEORGE HYZLER:  Voldieri kien ikun ordnah ħaddieħor.

  IS-SUR CHARLES CAMILLERI:  Probabbli kien ikun ġie ordnat through s-segretarja tal-kumitat.  Aħna kellna l-kuntrattur tagħna li kien ġie magħżul mit-tenders committee, u wara li kien ikun sar ix-xogħol kont niffirma li kollox kien ikun sew. 

  ONOR. GEORGE HYZLER:  Voldieri l-ordni tax-xogħol ma kontx tkun tajtha inti.

  IS-SUR CHARLES CAMILLERI:  Le.

  ONOR. GEORGE HYZLER:  Min kien ikun taha?

  IS-SUR CHARLES CAMILLERI:  Is-segretarja tal-kumitat.

  ONOR. GEORGE HYZLER:  Naturalment b'ordni tal-kumitat, hux hekk?                              

  IS-SUR CHARLES CAMILLERI:  Hi tagħmel l-order skond l-instructions li jkollha imbagħad jien kont niċċertifika l-kontijiet.   

  ONOR. GEORGE HYZLER:  Sewwa, mela d-deċiżjoni li tordna  tip ta' xogħol speċifiku kien joħroġ mill-kumitat, u allura l-ministeru kien iżomm il-kontroll tal-flus.  Voldieri rigward id-diffikulta' li nħolqot id-darba l-oħra dwar diskrepanzi li jeżistu fil-flus, int qed tissuġġerixxi li l-kumitat tiegħek ma kellu x'jaqsam xejn  magħhom?  

  IS-SUR  CHARLES CAMILLERI:  Diskrepanzi f'liema sens?

  ONOR. GEORGE HYZLER:  L-aħħar darba sibna li kien hemm diffikultajiet fl-accounts u ma konniex qed naqblu.  Jiġifieri qed tgħid li ma tafx bihom inti?  

  IS-SUR CHARLES CAMILLERI:  Le, jien ma nafx  bihom. L-unika problema li naf li kien hemm kienet biex jinġabru l-flus tat-tickets li kien għad baqa' x’jinġabru.

  ONOR. GEORGE HYZLER:  Jiġifieri sakemm tiftakar inti l-unika diffikulta' li  kien hemm f'din il-kwestjoni hija li kien għad fadal xi flus x'jinġabru, pero’ int - jiġifieri bħala chairman - ma dħaltx fil-kwestjoni tal-flus.

  IS-SUR  CHARLES CAMILLERI:  No,  I was just organising the activity. 

  ONOR. GEORGE HYZLER:  Rigward il-kumpannija M&E, din għażiltha inti jew kienet diġa’ ġiet magħżula?

  IS-SUR  CHARLES CAMILLERI:  Le, mhux jien għażiltha, sibtha diġa’ hemmhekk.

  ONOR. GEORGE HYZLER:  Meta tgħid sibtha hemmhekk, voldieri kienet diġa' bdiet taħdem fuq il-proġetti qabel meta inti ġejt appuntat bħala chairman?

  IS-SUR CHARLES CAMILLERI:  Le, qed ngħid sibtha hemm fis-sens li ntużat meta kellna d-diffikulta' biex inħallsu - kif spjegajt f’laqgħat preċedenti -  mill-bqija ma ntużat għal xejn iktar.  Jien għarrfuni b’din il-problema mill-ministeru u qaluli biss bis-soluzzjoni tal-problema, imbagħad mexxejna minn hemmhekk.  

  ONOR. GEORGE HYZLER:  Voldieri min-naħa tal-ministeru, li kienu qed jieħdu ħsieb il-parti finanzjarja ta' l-organizzazzjoni, qalulek li l-aħjar ħaġa tkun li l-flus jgħaddu mingħand din il-kumpannija.

  IS-SUR CHARLES CAMILLERI:  Iva, imma fil-każ ta’ l-advance money ta' l-artisti biss mhux għal xi ħlas ieħor.  

  ONOR. GEORGE HYZLER:  U int ma kellek x'taqsam xejn ma' din il-kumpannija, ma tajthomx instructions dwar kif għandhom joperaw jew qalulek  huma kif għandhom joperaw.  Voldieri lilek ma tawkx rendikont.

  IS-SUR CHARLES  CAMILLERI:  Le, ir-rendikont ingħata lill-ministeru; meta l-ministeru talab lill-bank għall-istatement, dawn tawhulu. 

  ONOR. GEORGE HYZLER: Apparti l-aspett finanzjarju ta’ dawn il-kunċerti, kien sar xi xogħol ieħor mill-kumitat tiegħek?

  IS-SUR CHARLES CAMILLERI:  Ix-xogħol primarju tal-kumitat kien li jagħti permessi biex Ta’ Qali National Park jintuża mill-għaqdiet.  Din tal-concerts, kif diġa’ spjegajt, kienet ħaġa ta' darba għaliex il-ħsieb kien li fl-1999 u fl-2000  nagħmlu wisa għall-privat biex jidħol hu u jorganizza dawn it-tip ta' kunċerti.

  ONOR. GEORGE HYZLER:  Voldieri bażikament il-kumitat kien jagħti dawn il-permessi.

  IS-SUR CHARLES CAMILLERI:  Iva, kien jagħti permessi lill-non-government organisations biex jużaw kemm in-naħa ta' barra ta' Ta' Qali, kemm il-Greek Theatre, kif ukoll il-grass area.

  ONOR. GEORGE HYZLER :  Voldieri ħlief għal dawn il-kunċerti l-kumitat tiegħek ma organizza xejn iżjed. 

  IS-SUR  CHARLES  CAMILLERI: Le, dawn biss organizza.  

  ONOR. GEORGE HYZLER:  Meta inti kont tiċċertifika l-pagamenti, min min-naħa tal-ministeru kien jawtorizza l-pagamenti jew inkella jiċċekkjahom?  

  THE CHAIRMAN:  Is-Sur Mifsud.

  IS-SUR PAUL MIFSUD (Segretarju Permanenti fil-Ministeru għall-Ambjent):  Li kien  jiġri huwa li l-kumitat kien jerfa' r-responsabbilta' tal-commitments kollha li kien jagħmel għaliex kien awtorizzat li jagħmel hekk, jien kont nara li l-kumitat, f'dan il-każ iċ-chairman, kien qiegħed jiffirma biex jiċċertifika li l-commitment sar u li l-ħlas irid isir, imbagħad il-kont kien jgħaddi lit-taqsima ta' l-accounts biex jipproċessawh.

  ONOR. GEORGE HYZLER:  Pero' dawn kien hemm xi tip ta' budgeting għalihom?  Għaliex hawnhekk qed nitkellmu fuq żewġ entitajiet differenti, wieħed li jgħid li x-xogħol sar u l-ieħor li jħallas.  Allura min kien qed jikkontrolla biex jara li x-xogħol li sar, sar within a budget?     

  IS-SUR  PAUL MIFSUD:  Il-kumitat ta’ Ta' Qali.

  ONOR. GEORGE HYZLER: Imma s-Sur Camilleri qal li hu ma kellu x'jaqsam xejn mal-budgeting aspect tagħha, kien biss jiċċertifika li x-xogħol ikun sar. 

  IS-SUR  PAUL MIFSUD:  Il-kumitat, bis-Sur Camilleri bħala chairman, kellu responsabbilta' kollettiva; jekk kienu jittieħdu deċiżjonijiet biex isiru l-kunċerti kien jeħodhom il-kumitat, u kien jawtorizza l-kumitat, iċ-chairman kien dejjem qed jidher għall-kumitat.

  ONOR. GEORGE HYZLER:  Mela jista’ s-Sur Camilleri jgħidilna fil-fatt kienx jeżisti budget għall-kunċerti? Kontu tafu kemm se tonfqu?

  IS-SUR CHARLES CAMILLERI:  Dażgur li kien isir budgeting; kien hemm target dwar x’kellu jidħol u kien hemm anke x'inhuma l-commitments li kellna.

  ONOR. GEORGE HYZLER:  Dak il-budgeting min kien jippreparah?

  IS-SUR CHARLES CAMILLERI:  Il-kumitat flimkien mal-konsulent tagħna, peress li kellu esperjenza vasta fuq dawn it-tip ta’ xogħlijiet.

  ONOR. GEORGE HYZLER:  Min kien il-konsulent?

  IS-SUR CHARLES CAMILLERI: Is-Sur Massimo Ellul.

  ONOR. GEORGE HYZLER:  Voldieri l-konsulent tal-kumitat kien jipprepara l-budget, jgħidilkom x'għandkom tonfqu u x'tistennew li ddaħħlu?

  IS-SUR CHARLES CAMILLERI:  Naturalment imbagħad konna niddiskutu dan il-budgeting biex naraw il-figuri - kemm bħala dħul kif ukoll bħala ħruġ - kenux vijabbli jew le, imbagħad wara li jkun approvat  nimxu kemm jista’ jkun fuqu biex nilħqu l-għanijiet tagħna.  

  ONOR. GEORGE HYZLER:  Dawn il-budgets li qed issemmi huma recorded fil-minuti tal-laqgħat li kellkom dwar dawn il-kunċerti?

  IS-SUR CHARLES CAMILLERI:  Ma jidhirlix li qegħdin fil-minuti, pero' kien ġew ippreżentati fil-file għaliex dak kien sar a one day meeting apposta biex nanalizzawh ftit fit-tul peress li kien jikkonċerna sitt kunċerti.  

  ONOR. GEORGE HYZLER:  Voldieri jekk wieħed ifittex fil-minuti mhux se jsib il-budget?

  IS-SUR  CHARLES CAMILLERI:  Le, le ma naħsibx.  

  ONOR. GEORGE HYZLER:  U għandi nifhem li dan il-file għaddejtuh lill-awditur.

  IS-SUR CHARLES CAMILLERI:  Għaddejnih lill-ministeru.

  ONOR. GEORGE HYZLER:  Imbagħad huma naturalment għaddewh lill-awditur, u allura l-awditur kellu aċċess għall-file.

  IS-SUR CHARLES CAMILLERI:  Iva, l-awditur kellu aċċess għal kollox.

  ONOR. GEORGE HYZLER:  U l-ammonti li attwalment tħallsu kienu jaqblu ma' dawk previsti, voldieri dawk li kontu qed tistennew li għandkom tħallsu? Voldieri jekk, per eżempju, biex iġġibu ċertu artist ridtu Lm10, daqshekk kien ikun ġie l-kont?

  IS-SUR CHARLES CAMILLERI:  Rigward l-artisti, l-ammont kien preċiż dak li kien previst għaliex kellna l-argeement minn qabel.  Li ma kenux preċiżi u forsi kien hemm xi differenzi kien dwar l-extra expenses li nqalgħu minn ħin għall-ieħor, bħal per eżempju, spejjeż żejda ta' shipment peress li kellna aktar  merkanzija, u affarijiet oħra żgħar bħal dawn.

  ONOR. GEORGE HYZLER:  Mela allura d-domanda hija din:  Il-budget kien ikun sar qabel ma tagħmlu l-proġett jew meta kontu tkunu diġa’ ffirmajtu l-agreements?

  IS-SUR  CHARLES  CAMILLERI:  Kien isir qabel ma jkun sar il-proġett.

  ONOR. GEORGE HYZLER:  Voldieri inti qed tgħid li kien jiltaqa’ l-kumitat, isir qbil li jittella’ kunċert u jinġabu t-tali artisti u jikkalkola li se jiġi jiswa, per eżempju, Lm50,000 u li minnu suppost li jdaħħal Lm30,000 jew Lm70,000, imbagħad xi żmien wara tagħmlu l-kuntratti u l-kuntratti jiġu jaqblu eżatt ma' l-ammonti li tkunu kkalkolajtu qabel?

  IS-SUR CHARLES CAMILLERI:  Qabel ma aħna għamilna l-budgeting tagħna l-ewwel rajna x'inhu l-prezz u ddijljajna fuqu.  Wara mbagħad stajna nagħmlu l-budgeting tagħna fuq dawk il-costings.  

  ONOR. GEORGE HYZLER:  Voldieri għal dak li għandu x'jaqsam mal-parti tal-ħlasijiet ta’ barra, dawn kienu skond din il-lista ta' l-artisti fejn fiha kellkom il-prezzijiet ta’ kemm kienu jiġu jiswew biex iġġibhom hawnhekk, u ma kienx il-każ li toqgħod tinnegozja biex iġġib prezzijiet aħjar; il-prezzijiet kienu  fissi.

  IS-SUR CHARLES CAMILLERI:  Il-prezzijiet kienu fissi pero’ aħna bqajna  niddijljaw sakemm raħsulna ftit il-prezz; fil-fatt fuq il-concerts kollha kellna roħs fuq il-prezz.  Aħna ġibnilhom ir-raġunijiet u għidnilhom li xtaqna nagħmlu an  international music circuit u li l-funds tagħna huma limitati u li l-attendenza se tkun limitata għaliex dan huwa pajjiż żgħir, u fl-aħħar wasalna għall-konklużjoni ma' l-aġenti tagħhom biex jagħtuna prezz speċjali għal Malta.

  ONOR. GEORGE HYZLER:  Voldieri aħna morna żmerċ fid-dħul biss  mhux fil-ħruġ.

  THE CHAIRMAN:  Peress li tajna l-kelma lill-permanent secretary minħabba l-impenn li għandu mal-ministru li nieqfu fis-7.00 p.m., naħseb li nistgħu  naġġornaw hawnhekk fuq dan l-item u jekk ikun il-każ inkomplu darb’oħra.  Ngħaddu issa għall-item li jmiss.

RAPPORTI TA’ L-AWDITUR ĠENERALI GĦAS-SNIN 1996 U 1997 - KONTINWAZZJONI

    THE CHAIRMAN:  Tajjeb li nfakkar, anke għall-benefiċċju ta' min qed isegwina,  x'konna ftehmna f'laqgħat preċedenti dwar l-items li għandna outstanding f’dawn ir-rapporti.  Hawnhekk hawn diversi items li jaqgħu taħt corporate issues, pero’ wara li konna kkonsultajna lill-Awditur Ġenerali, konna ssuġġerejna - u deher li kien hemm qbil fost il-membri jew almenu ma kienx hemm oġġezzjonijiet - li nużaw il-prassi li jadottaw pajjiżi oħra bħall-Ingilterra, li minflok nieħdu l-corporate issues kollha, nieħdu xi items at random, liema items  kienu ġew identifikati mis-Sedja.  Dan ma jfissirx li xi membru jew membri ta’ dan il-Kumitat ma jistgħux iqajmu issues oħrajn.  L-items li ġew identifikati min-naħa tas-Sedja kienu: travel abroad on offical government business u  transport mir-Rapport ta’ l-Awditur għas-sena 1996, u travel abroad on official government business, stores (follow-up audit), u the Year 2000 problem (audit enquiry) mir-rapport ta’ l-1997.  Jien naħseb l-aħjar ħaġa tkun li l-ewwel nittrattaw dawn l-items, imbagħad jekk ikun hemm xi membri li jħossu li għandna nittrattaw xi items oħrajn, ovvjament għandhom kull dritt li jagħmlu d-domandi tagħhom. Għalhekk nistieden lill-Awditur Ġenerali u lid-Deputy Auditor General sabiex jingħaqdu magħna.  

Is-Sur Joseph G. Galea u s-Sur John A. Bonnici ħadu posthom madwar il-mejda.

  THE CHAIRMAN:  Għal din il-laqgħa konna sejjaħna wkoll kemm lis-segretarju permanenti fl-Uffiċċju tal-Prim Ministru kif ukoll lis-segretarju permanenti fil-Ministeru tal-Finanzi u għalhekk naħseb li jkun tajjeb li huma wkoll jingħaqdu magħna madwar il-mejda ħalli l-mistoqsijiet ikunu jistgħu jiġu tackled as they may arise.  

Is-Sur Joseph R. Grima u s-Sur Joseph Portelli ħadu posthom madwar il-mejda.

  THE CHAIRMAN: Mela nistgħu ngħaddu għall-ewwel item li jikkonċerna travel abroad on official government business u nistgħu nieħdu ż-żewġ rapporti flimkien.  

  Nibda biex nagħmel domanda lis-Sur Galea.  F'paġna 83, meta jitkellem fuq Findings 1996, ir-rapport jgħid: "Audit examination of 1996 Travel expenditure, revealed a considerable amount of overseas expenditure being charged from other Items rather than the appropriate Item 28 - Travel”.  Tista' tgħidilna jekk din ġietx investigata iktar 'il quddiem u jekk kienx hemm xi eżitu għaliha?

  IS-SUR JOSEPH G. GALEA (Awditur Ġenerali):  Mr Chairman,  qed ikun hemm daqsxejn ta' inċertezza, anke fost id-dipartimenti, dwar fejn għandhom jiċċarġjaw ċerti spejjeż li aħna ngħidulhom “travel” għaliex hemm uħud minnhom li qegħdin ad hoc għalihom u hemm uħud minnhom li jistgħu jeħduhom minn vot line item.  Per eżempju, jekk nieħdu l-ewwel nota li hawn  naraw li xi allowances għal uffiċjali tal-Ministeru tal-Ġustizzja u Arti li siefru barra ġew mitfugħa taħt Item 4181 - Carnival. Aħna tlabna lill-finanzi sabiex kemm jista' jkun tittieħed deċiżjoni naħa biex tiġi ċċarata s-sitwazzjoni.  

  THE CHAIRMAN:  Jiġifieri qed tgħid bħala guidelines.  Forsi s-Sur Portelli  jista' jilluminana ftit fuqha.  

  IS-SUR  JOSEPH  PORTELLI (Segretarju Permanenti fil-Ministeru tal-Finanzi):  Kif qed jgħid tajjeb is-Sur Galea, dan jiddependi minn kemm trid tifli u tispezzjona l-expense.  Per eżempju, jekk waqt li kien imsiefer dak li jkun ikun sab xi kotba tajbin għal-linja tiegħu u xtrahom, jekk ikun irid jiffitta jitfa' dak l-ammont li jkun nefaq fil-kotba taħt xi utilities.  Ħafna drabi dan isir meta l-vot ikun qiegħed jitqaxqax, pero' ma jfissirx li f'dan il-każ - għaliex dwar  każijiet oħra ma nistax ngħid - ikun qed isir ħażin.  Kif qal tajjeb is-Sur Galea,  transport jista' jkun li jidħol taħt il-vot ta' travel jew inkella jidħol taħt il-vot ta' transport stess, bħal per eżempju, sakemm dak li jkun wasal l-airport eċċ.  Again dan jiddependi minn kemm dak li jkun irid jikklassifika bir-reqqa l-items of expenditure.  

  Having said all this, at the end of the day, anke jekk stess ikun hemm eċċess fuq it-travel vote, dak li jkun dejjem jista' jitlob l-awtorita'  biex dak l-eċċess jitfgħu fuq xi vot ieħor.  Ma jfissirx li jista’ jagħmel hekk biex jabbuża jew inkella li jista'  jagħmel hekk mill-bidu tas-sena;  jibda jitfa' fuq x'imkien ieħor biex jibqgħalu ħafna fuq tat-travel għax dak ma nistgħux ngħidulu li hu tajjeb.  Il-finanzi ma jsibux oġġezzjoni li jekk ikun hemm eċċess fuq il-vot ta' travel, u jkun  baqa' xi ħaġa f'xi vot ieħor allura dan jittieħed minnu f’każ ta’ xi safra urġenti.  

  THE CHAIRMAN:   Iżjed kummenti? L-Onor. Cilia.

  ONOR. JOE CILIA:  Nirriferi għar-rapport ta' l-1997 paġna 39 fejn qed jitkellem dwar "Action taken by the National Audit Office" in kwestjoni ma' outstanding advances ta' qabel l-1997.   Fil-fatt hemm miktub hekk:

"i) Ministries/Departments were initially requested to submit statements of expenses and related documents as required by Financial Regulations  so that these Advances would be accounted for.  

ii)  Those Departments which failed to take action to account for these Advances where reported to the Permanent Secretaries concerned;

iii)  Before Permanent Secretaries were appointed for each Ministry, this irregularity was, at the end of the financial year, reported to the Ministry responsable for finance. 

iv)  This matter has been featuring regularly at the Annual Reports since 1990." 

Dak li nixtieq nistaqsi jien huwa jekk hijiex qed issir xi ħaġa wara li l-uffiċċju ta' l-awditur ikun avża lill-permanent secretary konċernat b'dak li jkun qed jiġri fid-dipartimenti tiegħu, u tibqa' ma tintbagħatx l-informazzjoni mitluba.  Għaliex jien nifhem li,  per eżempju, kif diġa' ġie elenkat, jittieħed xi ħaġa mill-vot tal-Carnival għal skopijiet ta' travel - probabbilment ikun travel konness ma' dak l-item u allura jkunu ħasbu li għandhom jieħdu minn dak il-vot - pero'  ...  Qed isir purament administrative exercise jew inkella qegħdin jittieħdu passi sabiex ċerti żbalji ma jibqgħux jirripetu ruħhom?  Huwa veru li jista' jkun hemm min ikun ħa flus minn vot minflok minn ieħor, imma jekk din hija xi ħaġa li qed tiġi ripetuta u nerġgħu sempliċement navżaw lill-permanent secretaries eċċ, ma naħsibx li nkunu qed nimxu lejn fejn irridu naslu, jiġifieri  biex l-affarijiet ikunu skond ir-regolamenti finanzjarji.

  IS-SUR JOSEPH G. GALEA:  Il-liġi tagħti poter lill-uffiċċju tiegħi sabiex f'ċerti każi anke jagħmel surcharge, pero' mhux f'dan il-każ.  Hawnhekk naħseb li aktar huwa każ ta' amministrazzjoni mhux f'postha, u nispjega ruħi.  Aħna qed ngħidu li hija r-responsabilita' ta' dawk il-permanent secretaries li jkunu silfu lill-impjegati li jkollhom magħhom flus biex isiefru - qed nuża' l-kelma "silfu" għaliex dawk flus ikunu għadhom iridu jagħtu akkont tagħhom - li  jaraw li dan isir  immedjatament li l-impjegat jiġi lura mis-safar.   Hawnhekk nixtieq ngħarraf lil dan il-Kumitat li hemm permanent secretary li għamilha bħala regola li jekk kemm-il darba persuna tkun għada ma ssetiljatx xi advance li jkun ingħatalha, ma tkunx tista' tieħu advance ieħor.  Aħna ma neħdux gost meta jittieħdu ċerti miżuri, pero' huwa importanti li nġibu ċerta ordni fejn dak li jkun ma jagħtix daqshekk importanza.  Ħafna drabi d-diffikulta' tkun jew għaliex wieħed ikollu tant x'jagħmel li ma jkollux ċans jagħmel dan ir-rendikont ...  Issa f'dawn il-każijiet aħna ma nistgħu nieħdu l-ebda passi ħlief li nerġgħu navżaw lill-permanent secretary konċernat. 

  Rigward il-fatt li jittieħdu flus minn vot biex jintnefqu fuq xi ħaġa differenti, kif qal is-Sur Portelli, nistgħu nikkorreġuha bil-virement, pero' aħna xorta waħda jibqa' jinkwetana l-fatt li għal skopijiet ta' statistika - li llum qed nagħtuha ċerta importanza - ma nkunux nistgħu ngħidu hemm tkun in-nefqa fit-tali sena mill-gvern fuq travel mingħajr ma toqgħod tfittex item by item, line by line.   Fil-fatt din hija r-raġuni li għaliha aħna nixtiequ li l-expenditure li jsir ikun itemised eżatt. 

  ONOR. JOE CILIA:  Wieħed japprezza l-attenzjoni li tingħata  min-naħa tan-National Audit  Office, pero' jien xtaqt inkun naf jekk huwiex qed ikun hemm ir-rispons neċessarju meta jiġu biex jittieħdu dawn il-corrective measures amministrattivi jew inkella n-nota li tkun intbagħtet, sempliċement jaraha l-permanent secretary u jitfagħha hemm.  Kulħadd jaf li l-burokrazija fis-servizz pubbliku hija xi ħaġa reali  u għalhekk jien qed ngħid dan sabiex wieħed forsi jara li x-xogħol utli li qed isir min-naħa tan-National Audit Office ma jispiċċax eżerċizzju fuq l-ixkaffa.  

  IS-SUR  JOSEPH G. GALEA:  Kemm ilu li ġie mwaqqaf dan il-Kumitat ingħatat spinta aktar qawwija biex ikun hemm rispons aktar iffokat għal ċerti domandi.  Bħala uffiċċju, li jħassibna ftit huwa l-fatt li hemm ċerti pockets li  jmorru lura s-snin, li baqgħu skoperti, u aħna nixtiequ li dan il-Kumitat - ovvjament aħna m’għandniex dawk il-poteri - jagħti direzzjonijiet dwar kif u min għandu jsegwi ċerti eżekuzzjoni biex jirregola ruħu ma' dawn l-affarijiet li  qed jiġu pointed out għal fine tuning.  

  THE CHAIRMAN:  Ħaġa oħra li torbot ma’ dan il-punt huwa dak li hemm imsemmi f'item (iii) ta’ paġna 40.  F’dan il-paragrafu hemm miktub hekk:  

“Several problems are met by Departments to account for Advances which were made to public officers, advisors and members of Parliament who are now retired.”.

Jiġifieri qed nitkellmu dwar ċerti pendenzi li ħadu ċertu ammont ta' żmien.  F'rapporti preċedenti ta' l-awditur ukoll issemmew każi fejn kien hemm advances li kienu saru anke sentejn jew tlieta qabel lil ċerti ministerial delegations  u baqgħu ma ġewx accounted for.  Ma jistax isir xi  cut-off point  - ma nafx jekk  jeżistux diġa’ xi regolamenti simili - fejn tgħid li, per eżempju, within a certain number of months irid isir statement of accounts of expenditure incured  u mhux l-oġġett jibqa’ pendenti għal ċertu żmien inaċċettabbli?

  IS-SUR  JOSEPH G. GALEA:  Fil-fatt ir-regolamenti huma ċari ħafna u jgħidu li l-flus iridu jiġu refunded mill-uffiċjal fi żmien xahar minn meta dawn ikunu ġew avanzati lilu.   Jiena nista’ nirrispondi biċċa mid-domanda tiegħek, Mr Chairman, pero’ naħseb li ż-żewġ sinjuri preżenti magħna hawnhekk huma idonei iktar li jindirizzawha.  Jien naħseb li għandu jitwaqqaf  kumitat b'poteri u b'terms of reference li jkun jista’ jindirizza din il-problema. Min-naħa ta’ l-uffiċċju tiegħi, sakemm ma jkunx hemm xi raġuni speċjali għalfejn dawn għandhom jingħalqu, jien jiddispjaċini ngħid li bħala compliance ikolli nibqa' nurihom għaliex inkella l-iskop  ta'  l-uffiċċju tiegħi ma jkunx qed jintlaħaq.

  THE CHAIRMAN: Hawn xi kumment min-naħa tal-membri tal-PAC dwar dan is-suġġeriment li għadu kemm għamel l-Awditur Ġenerali?

  ONOR. GEORGE HYZLER:  Xtaqt li niċċara xi affarijiet anke għall-benefiċċju ta' min qed jisma'.  Rigward dawn l-ammonti outstanding, m’aħniex  qed ngħidu li hemm xi diskrepanzi fuq l-ammonti fis-sens li xi ħadd ħa xi flus li ma kellux jeħodhom u ma rritornahomx, imma qed ngħidu li hemm nuqqas  ġustifikazzjoni, hux hekk?  

  THE CHAIRMAN:  Hemm anke refunds li ma sarux.

  IS-SUR JOSEPH G. GALEA:  I cannot point fingers pero' bħala awditur irrid ngħid li jista' jkun hemm minn kollox; jista' jkun  hemm il-below-the-line-account  li minnu sellifna l-flus liema flus irid jiġi refunded ċertu ammont minnhom. 

  ONOR. GEORGE HYZLER:  Sliftu l-flus fis-sens li avvanzajtu flus għal skopijiet ta' safar, hux hekk?

  IS-SUR JOSEPH G. GALEA:  Preċiżament.  Issa jekk dawn ma ngħalqux, jista' jkun hemm ħafna affarijiet x'seta ġara; jista' jkun hemm traskuraġni, pero’  jista' jkun hemm ukoll affarijiet li wieħed irid jieħu miżuri aktar drastiċi fuqhom.  Hawnhekk qed nitkellmu fuq każijiet li wħud minnhom imorru lura sa l-1980 u li dwarhom kienu jikkummentaw anke l-awdituri ta’ qabli. Kif diġa’ għidt, as of late, qed ikun hemm aktar kooperazzjoni.  

  ONOR. GEORGE HYZLER:  Voldieri qed tgħid li bħala statistika kulma mmorru qed nagħmlu improvement f'dan it-tip ta' rispons?

  IS-SUR JOSEPH G. GALEA:  Jekk inħarsu lejn dawn l-aħħar seba' snin nista’ ngħid li sar avvanz, liema avvanz kompla jaċċellera minn dawn l-aħħar tlieta jew erba' snin ’il hawn, pero' għad hemm pocket li għal xi raġuni - li tista' tkun, kif diġa’ għedna, sempliċement għaliex id-dokumenti ma ġewx ippreżentati - għadhom m’humiex ċari u jien ma nistax ma nikkummentax fuqhom.  

  ONOR. GEORGE HYZLER:  Imma dawn se jibqgħu dejjem jiġu reported sena wara sena u jibqgħu dejjem jakkumulaw, jew qed tissuġġerixxi xi ħaġa li għandu jagħmel dan il-Kumitat sabiex niġbdu xi linja?  M’inex qed nissuġġeriha jien għaliex ma nafx x'tista' tissusġġerixxi, pero' jekk hemm xi tip ta' suġġeriment għall-konsiderazzjoni tal-Kumitat jien nistiednek tagħmlu għaliex altrimenti se jgħaddu 50 sena oħra - jekk Alla jrid forsi xi wħud minna jkunu għadhom hawn ukoll -  u dan l-ammont jibqa' jiġi inflated  u tibqa’ ma titteħidx deċiżjoni fuqu.  Voldieri jew se nissuġġerixxu xi tip ta' giljottina għal dawn in-nies li jippersistu li ma joqogħdux għar-regolamenti jew xe naqtgħu l-linja x'imkien u nneħħuhom minn fuq il-kotba.  Kieku qegħdin fil-privat dawn  ngħidulhom bad debts, pero’ fil-każ tal-gvern ma nafx jekk jistax jagħmel l-istess. 
  IS-SUR  JOSEPH G. GALEA:  Mr Chairman, il-kelma li uża l-Onor. Hyzler fl-aħħar ma ssugrajtx nużaha jiena, pero’ nista’ ngħid that for all we know, they may be bad debts. Rigward suġġerimenti nista’ ngħid li nistgħu naqsmu dak li kont qed ngħid aktar kmieni f'żewġ xenarji.  Għal dak li jirrigwarda arrears li jmorru lura tant li  tagħmel x'tagħmel ma hemmx ċans li tieħu xi ħaġa minnhom naħseb li jkun tajjeb li jitwaqqaf bord apposta biex jistabbilixxi data u jagħti r-rakkmandazzjonijiet tiegħu lill-permanent secretaries tal-finanzi u ta' l-OPM biex tittieħed deċiżjoni - s'intendi l-uffiċċju tiegħi mhux se jipprotesta  ħlief li  naraw li r-raġunijiet li jinġabu jkunu plawsibbli - u għal dak li jirrigwarda l-kumplament naraw x'jgħid l-Estacode biex naraw kif nistgħu naddattaw għaż-żmien li qegħdin ngħixu fih illum. Per eżempju, qabel konna dejjem nużaw traveller's cheques jew cash, mentri llum il-ġurnata forsi nistgħu nirrikkmandaw - dejjem b'ċertu kawtela għaliex jekk ma jkunx hemm il-kontrolli jiġri kif ġara fil-każ meta l-finanzi neħħew is-central control fejn kienu japprovaw l-advances kollha u b'hekk tneħħiet dik li l-Onor. Cilia sejħilha burokrazija, u naqset ftit mill-ubbidjenza li kien hemm qabel meta kienu jagħtu aktar quick returns​ - il-credit cards.  

   Jiġifieri meta din neħduha f'idejna, kull permanent secretary irid, minbarra li jara li l-flus intnefqu skond ir-regolamenti,  jara wkoll li l-bilanċ due to government jiġi rikoverat skond in-normi stabbiliti jew li jiġu stabbiliti aktar 'il quddiem.  Waħda mill-affarijiet li lili tinkwetani hija li meta xi ħadd isiefer u jieħu munita barranija, meta jirritorna u jkollu bilanċ x'jagħti, ikun irid jirrifondihom f'dik il-munita barranija.  Jekk dan ma jifdallux munita barranija u jirrifondihom fi flus Maltin, l-uffiċċju tiegħi ma jkunx jista' jiċċertifika dak l-ammont bħala correct għaliex ma jkunx skond kif jitolbu r-regolamenti.  Jien naħseb li wasal iż-żmien li forsi dawn id-diffikultajiet li ħafna min-nies li jsiefru barra jiltaqgħu magħhom, nindirizzawhom.

  THE CHAIRMAN:  L-Onor. Muscat.

  ONOR. CLAUDE MUSCAT:  Xtaqt nistaqsi lis-Sur Galea fuq liema tip ta' allowances qegħdin nitkellmu.  Safejn naf jien hemm żewġ tipi ta' allowances; hemm dik fejn wieħed jingħata ammont stabbilit per day u allura ma jkollux għalfejn jagħti refunds, imbagħad hemm dik fejn issir l-advance against receipts. Xtaqt nistaqsi wkoll jekk hemmx xi litigation dwar  xi refunds. 

  IS-SUR JOSEPH G. GALEA:  L-ewwelnett irrid ngħid li l-allowance għall-vjaġġi li jsiru in the course of official business, fejn si tratta ta' ministri u segretarji parlamentari, m'hemm l-ebda rati stabbiliti - sta għall-Kabinett li jistabbilixxihom - pero' fejn si tratta ta' impjegati jew konsulenti li jmorru mal-ministri, kif qal tajjeb l-Onor. Muscat, hemm żewġ rati stabbiliti.  

  Rigward id-domanda dwar litigations ngħid li safejn naf jien m'hemmx ministeri jew dipartimenti li għandhom xi litigations ma' xi uffiċjali dwar refunds.    

  THE CHAIRMAN:  L-Onor. Galea Pace.

  ONOR. VICTOR GALEA PACE:  Sur Galea, jiġifieri x'inhi l-problema tiegħek proprja?  Inti għidt li din il-problema tinqasam fi tnejn; jew il-persuna tieħu advance against receipt jew inkella tieħu advance u ma jkollhiex għalfejn tipproduċi irċevuti.  Allura ma nistgħux niġbdu linja u ngħidu li mit-tali sena 'l quddiem naqtgħu l-ammonti li hemm pending biex innaddfu l-ixkaffa?

  IS-SUR JOSEPH G. GALEA:  Jien ma naħsibx li huwa l-kompitu tiegħi li nagħmel dawn is-suġġerimenti; dawn l-affarijiet aħjar jarawhom is-segretarji permanenti fl-Uffiċċju tal-Prim Ministru u tal-Ministeru tal-Finanzi.  

  THE CHAIRMAN:  Hawn aktar kummenti?  L-Onor. Joe Cilia.

  ONOR. JOE CILIA:  Jien naħseb li l-aktar ħaġa li rridu niffokaw fuqha  m'hijiex dwar liema kategorija għandha tintuża, imma għandna niffokaw fuq x'jista' jsir biex l-arrears inħassruhom. Forsi wieħed jista' jikkonsidra li l-awditur ikollu ċerta diskrezzjoni li jara kif arrears li dwarhom m'hemmx litigation, liema arrears huma dovuti min-nies li llum huma mejtin, jiġu written off.  Ma rridux ninsew li anke l-liġijiet tagħna stess jgħidu li wara ċertu żmien, il-każi jaqgħu preskritti u allura xorta waħda ma tista' tittieħed l-ebda azzjoni fil-konfront tagħhom. Jekk mhux se jkun hemm xi forma ta' suġġerimenti li bihom nistgħu nikkonkludu fuq dawn il-każijiet, dawn se jibqgħu jirrepetu ruħhom.  

  IS-SUR JOSEPH G. GALEA:  Mr Chairman, lill-Onor. Membru jkolli ngħidlu li  m'huwiex ir-rwol tiegħi li nagħmel dawn it-tip ta' suġġerimenti.  Aħna jkollna kopja ta' kull advance u dawn jibqgħu pendenti sakemm jiġu l-istatements biex jissetiljaw dak li hemm miftuħ.  Aħna għamilna suġġerimenti bosta drabi pero' it's up to the decision makers li jaslu għall-konklużjoni.  Min-naħa tagħna mbagħad  nidħlu biex naraw jekk dawk il-konklużjonijiet ikunux qed jiġu followed. 

  ONOR. JOE CILIA:  Jiena li qed ngħid huwa li għalkemm huwa veru li dawn l-istatements jiġu minn ministeri differenti, in-National Audit Office huwa  f'pożizzjoni li jaf lil min ikun bagħathom u jaf ukoll jekk kellux response.  F'każ li jara li għadda ċertu żmien u baqa' mingħajr risposta, naħseb li għandu jiġbed l-attenzjoni tal-ministeru jew dipartiment konċernat.  

  IS-SUR JOSEPH G. GALEA:  Ma rridx nidħol f'polemika, pero' ma nħossx li huwa l-rwol ta' l-awditur li jidħol f'dawk il-livelli ta' xogħol għaliex hija responabbilta' ta' kull permanent secretary li jara li kull advance li ssir taħt il-firma tiegħu, tiġi rikonċiljata.  Jiena kulma nista' nagħmel huwa li nirrapporta lill-Kamra li dak il-vot li jkun ġie approvat minnha ma jkunx qed jiġi minfuq skond id-deċiżjoni li tkun ittieħdet.  Jien ma nistax nindaħal fil-livelli kollha, l-ewwelnett għaliex l-uffiċċju tiegħi diġa' għandu ħafna xogħol aktar serju minn dan -  mhux għaliex dawn l-affarijiet m'humiex serji, imma meta tikkomparahom ma' programmi ta' flus u exposure akbar, jidhru daqsxejn minor ​- u anke għaliex fis-sistema ta' kontrolli li għandu jkun hemm fis-servizz kollu, huwa importanti li dawk ir-requirements li jitolbu l-Estacode u r-regolamenti l-oħra, jiġu obduti.

  ONOR. JOE CILIA:  Mr Chairman, mhux biex inkun polemikuż - kulma qed nagħmel jien huma biss suġġerimenti - pero' naħseb li għallinqas l-Uffiċċju ta' l-Awditur jista' forsi jitlob lill-permanent secretaries biex jagħmlu l-eżerċizzju tagħhom fil-ministeri relattivi u d-dipartimenti li jaqgħu taħthom, jaraw liema huma dawk il-każijiet li jmorru lura ċertu snin u jitolbuhom jagħtuhom il-pożizzjoni tagħhom fuqhom.  B'hekk naħseb li jkun hemm xi forma ta' indikazzjoni jew kompromess minn fejn wieħed jista' jitlaq.  Jekk ikun hemm bżonn imbagħad in-National Audit Office jagħmel rapport lil dan il-Kumitat dwar il-findings li  jagħtuh il-ministeri.

  THE CHAIRMAN:  Hemm aktar kummenti dwar travel?  Ma jidhirx li hawn kummenti u għalhekk naħseb li nistgħu nagħlqu dan l-item u ngħaddu għall-item li jmiss tal-corporate issues tar-rapport ta' l-1996 li jikkonċerna t-transport.  Hawn kummenti?  L-Onor. Gatt.

  ONOR. AUSTIN GATT (Ministru tal-Ġustizzja u Gvern Lokali):  Ma nafx jekk l-Audit Office qattx daħal biex jagħmel studju jew jekk jafx b'xi studji li qatt saru li jevalwaw jekk mil-lat ta' cost effectivness u value for money jaqbilx lill-gvern li minflok jikri l-karozzi, jixtrihom.  X'inhuma l-konklużjonijiet, anke fl-esperjenza tal-passat ta' dan l-istudju, jekk sar?

  THE CHAIRMAN:  Is-Sur Galea.

  IS-SUR JOSEPH G. GALEA:  Il-mistoqsija ta' l-Onor. Membru ġġibni għal survey - kont se ngħid għadu sigriet imma fil-fatt m'huwiex għaliex qed naħdmu fuqu -  li qegħdin nagħmlu fuq it-trasport kollu tal-gvern.  Qegħdin nużaw is-servizz tal-Malta University Services sabiex ikollna xi ħaġa aktar professjonali għaliex fl-uffiċċju tiegħi ma jistax ikun li jkollna nies professjonali f'kull għalqa u lanqas nippretendu li għandu jkollna.  Bħalissa ninsabu fil-fażijiet finali u wieħed  mill-items li qed jiġi ndirizzat, huwa proprju dan li staqsa dwaru l-Onor. Gatt.  

  THE CHAIRMAN:  Hemm xi ħjiel indikattiv ta' meta se jkun lest dan l-istudju?

  IS-SUR JOSEPH G. GALEA:  Nista' ngħid li ninsabu madwar tliet ġimgħat lura minn kif kien ippjanat fil-bidu, pero' nispera li sa sitt ġimgħat oħra jkollna r-riżultati.  L-ambizzjoni tagħna hija li dan jiġi ppublikat separatament mill-annual report.  

  THE CHAIRMAN:  L-Onor. Galea Pace.

  ONOR. VICTOR GALEA PACE:  Dan l-istudju jinkludi wkoll il-karozzi tal-garaxx tal-gvern?

  IS-SUR JOSEPH G. GALEA:  Iva, ħadniha comprehensive; bil-pulizija, bid-dipartimenti, bil-ministeri u anke l-garaxx tal-gvern.

  THE CHAIRMAN:  Qegħdin tinkludu wkoll il-ġudikatura?  Darba kien sar studju dwar jekk għandux ikun hemm karozzi mixtrija jew għandhiex tibqa' is-sistema eżistenti fil-każ tal-ġudikatura.

  IS-SUR JOSEPH G. GALEA:  Ma jidhirlix li se nidħlu f'dik l-isfera; qed nikkaverjaw l-impressed u l-karozzi fully owned by government u qed nidħlu wkoll fir-rigward tar-roadworthiness tagħhom, pero' m'aħniex ninkludu l-hired vehicles.  Nista' ngħid li this is a thorough test li bih nixtiequ nuru kif  l-uffiċċju ta' l-awditur jista' jikkontribwixxi fuq skala aktar nazzjonali.  

  ONOR. VICTOR GALEA PACE:  Dan l-istudju jinkludi wkoll it-trasport bil-baħar?

  IS-SUR JOSEPH G. GALEA:  Għalissa bqajna biss fuq it-trasport ta' l-art.

  THE CHAIRMAN:  Hawn aktar kummenti dwar transport?  Ma jidhirx li hawn u għalhekk naħseb li nistgħu ngħidu li għalaqna r-rapport ta' l-1996. 

  Għar-rigward tal-corporate issues tar-rapport ta' l-1997 konna identifikajna il-follow-up audit ta' l-istores kif ukoll "The Year 2000 Problem".  Nistgħu nibdew bl-item dwar l-istores u forsi nibda billi nagħmel domanda jien lis-Sur Portelli.  

  F'paġna 72 tar-rapport qed jingħad hekk: "The Office reiterates that the compilation and implimentation of Stores Regulations is to be treated as a matter of priority by the Ministry of Finance".  Tista' forsi taġġornana ftit dwar jekk mill-pubblikazzjoni ta' dan ir-rapport kienx hemm xi developments min-naħa tal-ministeru f'dan ir-rigward?

  IS-SUR JOSEPH PORTELLI:  Way back in the seventies, kien sar aġġornament mill-qiegħ ta' l-istores regulations u nfatti l-gwidi li jeżistu llum huma riżultat ta' dak ir-rapport.  Dawn ir-regulations dejjem jiġu aġġornati skond iċ-ċirkostanzi, pero' bħalissa to my knowledge m'hi qed issir l-ebda inizjattiva partikolari biex ikun hemm a general review tagħhom.  L-aħħar li sar kien li ħarġu xi direttivi dwar kif għandu jinżamm l-inventory, min hu responsabbli għalih, xi jrid jagħmel u li dan għandu jiġi aġġornat regolarment, pero' bażikament ir-regolamenti qatt ma ndikaw li trid issir xi general overhaul għaliex hemm xi nuqqas ta' kontroll.  

  Jekk kulħadd jimxi ma' l-existing regulations u d-directives ta' kif għandhom jinżammu l-inventarji, naħseb li jkun hemm adequate control.   Jien ma jidhirlix li jinħass xi bżonn partikolari ta' revision; aġġornament forsi jista' jkun hemm, fis-sens li jekk hemm xi naqra burokrazija żejda, forsi tista' titneħħa, pero' hawnhekk ukoll irridu noqogħdu attenti għaliex kif qal aktar kmieni s-Sur Galea, kif tibda terħi ftit ...   Per eżempju, kemm ilu li ġie decentralised it-transport, l-awditur donnu mmarka - jekk fhimtu sew - xi naqra aktar relaxation milli kien hemm qabel meta dan kien centralised.  Fil-każ ta' l-istores regulations naħseb li tapplika l-istess ħaġa.  Veru li dan iż-żmien tista' terħi xi ftit, pero' wieħed irid joqgħod attent li ma jġibx speċi ta' negliġenza li m'għandniex bżonnha f'dan l-istadju.  

  THE CHAIRMAN:  Aktar kummenti?  L-Onor. George Hyzler.

  ONOR. GEORGE HYZLER:  Meta nitkellmu fuq stores għandi nifhem li qegħdin ninkludu l-affarijiet li ħadd m'għandu x'jambi u li jiġu maħżuna hemmhekk.  Voldieri għandi nifhem li nistgħu niddiskutu anke kif tiddisponi minn affarijiet li inti m'għandekx x'tambi.  Hija kkonsidrata burokratika ż-żejjed il-kwestjoni ta' kif tiddisponi minn affarijiet li m'għadx għandek użu għalihom?  Għax jiena naħseb - għallinqas mill-ftit ta' esperjenza li għandi u mill-unika esperjenza li kelli fejn dħalt ġo store tal-ministeru fejn qiegħed attached jien - li qegħdin inġemmgħu affarijiet - inkluż typewriters, computers, skrivaniji u affarijiet simili - bl-isperanza li mal-mogħdija taż-żmien jakkwistaw valur storiku.  Dawn qegħdin jokkupaw spazju ġol-belt li naħseb huwa mfittex ħafna u nistgħu  nutilizzawh aħjar.  Voldieri jien nixtieq li xi ħadd iserraħli rasi li jeżistu proċeduri ta' kif tiddisponi mill-affarijiet.  Jien jidħolli s-suspett li ħafna affarijiet jinżammu għaliex ma jkunx hemm dak il-kuraġġ li wieħed jarmi.  Issa hawn min ma tantx jieħu pjaċir jarmi l-affarijiet u jieħu gost igeddes, u hawn min ma l-inqas skuża jarmi.  Issa jien nifhem li fejn jidħlu affarijiet tal-gvern ma tistax tmur għat-tieni estrem li tarmi kollox kif ġieb u laħaq, pero' forsi l-ewwel estrem huwa daqstant ħażin.  Din hija problema jew le? Għaliex jien għandi l-impressjoni li hija problema.   

  THE CHAIRMAN:  Is-Sur Portelli.

  IS-SUR JOSEPH PORTELLI:  Mr Chairman, ħalli nibda minn fejn spiċċa l-Onor. Hyzler.  Iva, il-problema ta' l-istores hija waħda kbira. L-ewwelnett ma  tistax taqbad u tarmi affarijiet tal-gvern; ladarba oġġett ikun inxtara u ġie mdaħħal fuq l-inventarju, trid tagħti rendikont tiegħu. Għalhekk, jekk dak l-oġġett biż-żmien tiġrilu xi ħsara, ma jibqax serviceable u jkollu jitwarrab, xorta waħda ma jkunx jista' jintrema' qabel jgħaddi proċedura skond ir-regolamenti u jarah bord apposta.  Voldieri hawnhekk diġa' bdejna deħlin fil-burokrazija.  Ovvjament il-bord m'huwiex se joqgħod jara ħaġa waħda biss; meta d-dipartiment iqis li għandu biżżejjed affarijiet li huma unserviceable, jitqabbad dan il-bord, jagħmel rapport u jekk jiġi miftiehem u approvat li dawk l-oġġetti veru huma unserviceable, allura jkunu jistgħu jiddisponu minnhom.  

  Imbagħad niġu għat-tieni parti tal-problema, jiġifieri kif se tiddisponi mill-affarijiet  għaliex il-bord irid jgħid ukoll jekk fl-opinjoni tiegħu dawn l-istores jistgħux iġibu xi ftit flus, u jekk ikun il-każ allura jrid jgħid kif jistgħu jiġu akkwistati dawk il-flus.   Ġeneralment jekk ikunu karozzi li m'humiex aktar fi stat li tibqa' issewwi fihom, il-bord qatt ma jgħid li jistgħu jiġu skartati totalment imma jipprova jġib stima mingħand l-iscrap merchants biex jara x'jista' jġib tagħhom.  Jiġifieri dejjem jibqa' dan il-proċess twil u tedjuż.  

  Madwar xi sena u nofs ilu kienet saret inizjattiva mill-amministrazzjonijiet preċedenti sabiex tiġi sblukkata din is-sitwazzjoni u kienet saret skema approvata, sew mill-Uffiċċju tal-Prim Ministru u sew mill-Finanzi, li biha d-dipartimenti, bħala inċentiv biex ifittxu jeħilsu minn dan il-proċess tedjuż mingħajr ma jinkisru regolamenti, ġew offruti persentaġġ mid-dħul biex ikunu jistgħu jiġu utilizzati skond kif ikun jidhirlu l-head of department.  Fil-fatt kienu saru xi żewġ sales - wieħed minnhom mill-AFM - pero' on the whole ma kienx hemm response daqskemm wieħed xtaq u sfortunatament, kif qal l-Onor. Hyzler, ħafna dipartimenti għadhom sal-lum mgħobbija, speċjalment l-Education - li jkollhom ħafna wear and tear ta' siġġijiet, desks u computers - u s-Sanita'.  Iva, nista' ngħid li għad hemm ħafna affarijiet li qed jokkupaw spazju bżonnjuż u li jiswa l-flus.  

  Pero' imbagħad irridu naraw li ma mmorrux fl-estrem l-ieħor għaliex jekk nilliberalizzaw iż-żejjed, jista' jiġri li affarijiet li jkunu għadhom quite serviceable, jiġu mwarrba taħt l-iskuża li dawn m'għadhomx tajbin.  Allura filwaqt li wieħed jixtieq jilliberalizza l-proċess biex jitħaffef u jsir aktar flessibbli, min-naħa l-oħra wieħed irid iżomm quddiem għajnejh il-possibbilta' li affarijiet bħal computers,  għalkemm ġew imwarrba, għad hawn ħafna nies li lesti jixtruhom.  

  THE CHAIRMAN:  L-Onor. Gatt.

  ONOR. AUSTIN GATT:  Meta tinxtara xi ħaġa, min jikkontrolla l-inventarju?

  ONOR. JOSEPH PORTELLI:  Jikkontrollah id-director of corporate services, għaliex peress li dawn huma n-nies li jixtru u jħallsu, aktar huma f'pożizzjoni li jżommu l-inventarju b'mod aġġornat. Pero' imbagħad l-inventarju ta' kull kamra jew ta' kull workshop, hija responsabbli għalih il-persuna konċernata li trid tara li meta tirċievi l-oġġett, tiffirma għalih, imbagħad il-corporate services jaraw li jidħol  fil-lista rilevanti. Jien naħseb li jekk kulħadd josserva r-regolamenti, is-sistema hija waħda tajba.   

  ONOR. AUSTIN GATT:  Allura jekk mill-bidu, ħaġa li nxtrat hija responsabilita' tad-director of corporate services biex idaħħalha fl-inventarju - u jekk ma jdaħħalhiex fl-inventarju fl-aħħar mill-aħħar ma teżistix għall-gvern, tqum kemm tqum, tista' tkun karozza ta' Lm20,000 jew ikun lapes - possibbli li ma nafdawhx  jiddeċiedi hu x'għandu jinqata' mill-istess inventarju mingħajr ma jkollna bżonn nagħmlu bord li jmur joqgħod jara dawn l-affarijiet?  Mela r-responsabblita' primarja biex tidħol xi ħaġa fl-inventarju hija tad-director of corporate services,  pero' imbagħad dan l-istess director of corporate services m'huwiex kapaċi jiddeċiedi jekk siġġu bla saqajn jistax jintrema'!  Jista' almenu jibda jsir ħsieb biex inbiddlu dawn ir-regolamenti u nġibuhom aktar attuned għall-esiġenzi reali?  Jiena nifhem il-preokkupazzjoni tal-finanzi li jgħid li jista' jkun hemm l-abbuż u jista' jkun hemm xi ħaġa ta' valur li taħt din l-iskuża tintrema', pero' jiena ma  jikkonvinċinix il-fatt li għandna bord u ddaħħlu ġo maħżen - jien rajt imħażen minn dawn; il-qorti għandna xi tlieta minnhom għaliex l-affarijiet hemmhekk ma jintremew qatt - mimli affarijiet u dawn jiċċekkjawhom kollha waħda waħda. Jien naħseb li kulma jagħmlu huwa li jagħtuhom daqqa t'għajn u jiffirmaw.  Għalhekk ngħid li jekk nitfgħu r-responsabilita' fuq id-director of corporate services nistgħu nistennew ħafna aktar checking.  

  It-tieni nett, jiena ma nistax nitlaq mill-premessa li għamilt call for applications, sar xi ħadd director of corporate services, biex isir jgħaddi l-manglu kollu li hemm bżonn fil-promotions, imbagħad ma nafdawhx  jieħu dawn it-tip ta' deċiżjonijiet.  Jiġifieri jiena naħseb li għandu jkun hawn rakkmandazzjoni - ma nafx il-membri l-oħra tal-Kumitat jaqblux miegħi - fis-sens li l-Finanzi jirrivedu r-regolamenti odjerni li hemm fuq id-disposal ta' dawn l-affarijiet, bil-ħsieb li jniżżlu ħafna aktar 'l isfel il-poter deċiżjonali dwar x'għandu jiġri u ma jiġrix.  

  THE CHAIRMAN: Is-Sur Portelli. 

  IS-SUR JOSEPH PORTELLI:  Onorevoli, bir-rispett kollu, din m'hijiex kwestjoni ta' kapaċita' tad-director of corporate services.  Fil-fatt huwa d-director of corporate services li jiddeċiedi meta oġġett għandu jitwarrab u jinxtara ieħor ġdid, jiġifieri l-ewwel deċiżjoni u l-iktar waħda importanti hija tiegħu, u jeħodha proprju għaliex huwa fdat. Pero' ħafna drabi mbagħad il-kelma finali tkun, per eżempju f'każ ta' karozza, tal-mechanic li jgħidlu li ma jaqbillux li jibqa' jsewwi fiha.  Allura imbagħad tidħol id-deċiżjoni  ...

  ONOR. AUSTIN GATT:  Mhux biex ninterrompik, pero' d-director of corporate services jista' jitlob dak il-parir ukoll.

  IS-SUR JOSEPH PORTELLI:  Iva, pero' dawn ir-regolamenti ġejjin minn żmien il-gvern kolonjali u l-iskop li d-deċiżjoni tittieħed minn terza persuna huwa  proprju biex tinżamm it-trasparenza għaliex min ikun xtara jista' jkun li kultant ikun fl-interess tiegħu li jiddikjara l-prezz tal-bejgħ.  Pero' kif qal tajjeb l-Onor. Gatt, għal affarijiet ta' ċertu valur 'l isfel tajna l-permess lid-dipartimenti biex jiddeċiedu huma jekk għandhomx jiddisponu minnhom.

  ONOR. AUSTIN GATT:  Mr Chairman, kif qal is-Sur Portelli, dawn huma regolamenti kolonjali.  L-idea ta' meta konna kolonja kienet il-kontroll assolut fuq kollox; irridu naraw kulħadd fejn jiċċaqlaq u jekk kont tiċċaqlaq minn uffiċċju għal ieħor il-gvernatur ried ikun jaf.  Illum m'għadniex kolonja u naħseb li sirna  indipendenti biżżejjed biex inkunu kapaċi nagħmlu regolamenti li jixirqu għall-millenju l-ġdid.  Huwa veru li fit-teorija jista' jkun hemm director of corporate services li jabbuża, pero' Allaħares qed nagħmlu directors of corporate services bil-premessa li nissuspettaw li se jabbużaw!  Naħseb għandna nagħmluhom bil-fiduċja li huma nies onesti u bir-realizzazzjoni li l-maġġorparti tagħhom huma nies onesti, imbagħad kultant issib wieħed li kultant ma jkunx onest.  Imma fl-opinjoni tiegħi l-leġislazzjoni u l-proċeduri għandhom imorru fuq in-normalita'  mhux għall-eċċezzjoni.

  THE CHAIRMAN:  Is-Sur Galea.

  IS-SUR JOSEPH G. GALEA:  Mr Chairman, jien aktar xtaqt infakkar ftit lill-permanent secretary dwar l-istores regulations.  L-audit jaf li hemm draft li sa  forms hemm ġo fihom u anke hemm metodu for disposal. Issa forsi they need to be revisited u ġimgħa ilu, jew din il-ġimgħa stess għadha kif ħarġet legal notice biex tirregola dawn l-affarijiet u tagħtihom orjentament aktar modern, kif qed jgħid l-Onor. Gatt.   
  Ħaġa oħra li ridt insemmi hija rigward is-software li qed jintuża rigward storage;  hemm dipartimenti li għandhom sistema mod ta' kif jagħmlu dan u hemm dipartimenti oħra li għandhom sistema mod ieħor, pero' ħadd minnhom għad m'għandu l-go-ahead tal-Ministeru tal-Finanzi.  Aħna qed ninsistu li l-Ministeru tal-Finanzi jieħu d-deċiżjoni li jew japprova sistema jew japprova oħra.  Anzi issa l-insistenza se tkun aktar persistenti għar-raġuni li kemm l-amministrazzjoni l-oħra u kemm din l-amministrazzjoni ndikaw ix-xewqa li l-accounts tal-gvern iridu jmorru on accrual basis, u jekk ma nibdewx proprju mill-inventarji ta' l-istores, naħseb li se jkollna element qawwi ta' accounting li mhux se jkun f'postu sa dak iż-żmien.  

  THE CHAIRMAN:  L-Onor. Hyzler.

  ONOR. GEORGE HYZLER:  Mr Chairman, filwaqt li napprezza l-preokkupazzjoni ta' l-abbuż, li hija preokkupazzjoni reali, nemmen li dejjem jista'   jkollok metodi ta' kif tissalvagwardja ruħek kontra l-abbuż.  U naħseb li wieħed mill-metodi li tista' tuża' f'dan il-każ huwa li d-deċiżjoni tad-director of corporate services tieqaf sal-punt fejn jgħid li d-dipartiment tiegħu m'għandux x'jambi aktar ċertu oġġett.  Imbagħad id-disposal ikun ċentralizzat, fis-sens li l-oġġett jintefa' fi store komuni fejn il-persuna li tkun inkarigata minnu tiddeċiedi li tarmi, tbigħ -  ovvjament b'irkant - jew anke talloka lil dipartimenti oħra li jkollhom bżonn dak l-oġġett.  Jiena ma tantx nista' nimmaġina diretturi li jarmu malajr affarijiet li għadhom serviceable, pero' jista' jkollok il-każ fejn anke bi tqassim ġdid ta' dipartimenti jew ta' ministeri, dipartiment jiċkien jew jikber u allura għandu jiġi nkorraġit il-metodu fejn isir l-użu massimu ta' l-affarijiet.  Pero' t-trust prinċipali xorta waħda għandu jibqa' d-disposal; ma noqogħdux inżommu l-affarijiet għall-eternita'.  

  Jiena naħseb li l-mod kif inti tista' tissalvagwardja kontra xi interess, li sar aċċenn għalih, ta' nies li jippruvaw jeħilsu minn affarijiet anke biex forsi xi ħadd jixtrihom b'irħis, eċċ., huwa billi l-persuna li tieħu d-deċiżjoni li l-affarijiet m'għadhomx jgħoddu għaliha, ma tkunx l-istess persuna li tbigħhom.  Ovvjament, għal raġunijiet prattiċi, ma tistax toqgħod tagħmel irkantijiet taċ-ċekċik.  Per eżempju, jekk jiena se nbigħ xi karozza qed taqa' biċċiet u nara li  to put that procedure in place se jiswieli ħafna flus, allura lanqas ikun  vale la pena, pero' xorta waħda ngħid li jeżistu proċeduri ta' kif tiddisponi minn dawn it-tip ta' affarijiet u taqla' l-flus minnhom.  Jiena mill-esperjenza tiegħi ngħid li biex teħles minn ċertu tip ta' stores li għandu l-gvern illum, il-ġarr jiġi jiswielek aktar flus minn kemm iddaħħal mill-bejgħ ta' l-affarijiet. Allura kulma jonqos huwa ftit kuraġġ min-naħa tad-dipartiment li jieħu din id-deċiżjoni li jiddisponi, u l-proċeduri in place li jilqgħu għal dan.   

  THE CHAIRMAN:  Aktar kummenti? L-Onor. Galea Pace.

  ONOR. VICTOR GALEA PACE:  Xtaqt nistaqsi lis-Sur Galea jekk issirx depreciation fuq l-affarijiet li jkun hemm fl-istores.    

  IS-SUR JOSEPH G. GALEA:  L-affarijiet li hemm fl-istores huma ndikati bin-numru biss. Per eżempju, għandna każijiet fejn patalotti taż-żebgħa u taż-żejt tal-1 litre u tal-50 litres huma mniżżlin l-istess, jiġifieri ma ssirx distinzjoni bejniethom, sempliċement iniżżlu li hemm żewġ containers. Huwa għalhekk li aħna  semmejna n-neċessita' li jkun hemm dawn ir-regolamenti in vigore.

  ONOR. VICTOR GALEA PACE:  Jiġifieri dawn ir-regolamenti għandhom jitbiddlu ħalli jkun hemm evaluation ta' kull oġġett, hux hekk?

  IS-SUR JOSEPH G. GALEA:  Hemm stores fejn anke l-iskorfini huma identifikati bil-kwantita' u d-daqs, pero' imbagħad hemm stores oħrajn li konna rrimarkajna fuqhom fejn ma jiddistingwux bejn patalotti tal-litru u oħrajn akbar; jagħmlu biss numru. Issa skond ir-rakkmandazzjonijiet li għamilna suppost li dawn l-affarijiet tranġaw u ġiet identifikata li għandha ssir distinzjoni bejn il-kwalita' u sizes differenti, pero' xorta waħda ma jkunx hemm il-valur imniżżel magħhom.

  THE CHAIRMAN:  Naħseb li nistgħu naġġornaw hawnhekk, pero' qabel xtaqt  nistabbilixxu jekk il-membri jħossux li għandna nkomplu d-diskussjoni fuq il-concerts  ta' Ta' Qali jew le.  

   ONOR. GEORGE HYZLER:  Nistgħu forsi nagħtu risposta lis-segretarja fil-bidu tal-ġimgħa d-dieħla.

  THE CHAIRMAN:  Mela nibqgħu hekk.  Il-laqgħa hija aġġornata għas-16 ta' Ġunju b'aġenda li tiġi komunikata aktar tard.

Fit-8.00 p.m. il-Kumitat aġġorna għal nhar l-Erbgħa, 16 ta' Ġunju, 1999 fis-6.30 p.m.


